
   Azərbaycan Prezidenti İlham Əliyev Türkiyə Prezidenti Rəcəb Tayyib Ərdoğana təşəkkürünü bildirib.

   Dövlət başçısı bu barədə sosial şəbəkə hesablarında paylaşım edib.

   Paylaşımda deyilir: “Əziz qardaşım, BMT Baş Assambleyasında çıxışınız zamanı Azərbaycana verdiyiniz dəstəyə görə təşəkkür edirəm. Hər

zaman olduğu kimi, bu gün də qardaş Türkiyə Azərbaycanın yanındadır və haqq işimizdə bizə dəstək verir. Azərbaycan və Türkiyə xoş günlərdə

də, kədərli anlarda da daim bir yerdədirlər. Beynəlxalq təşkilatlarda həmişə bir-birimizin haqlı mövqeyini müdafiə edirik. Şuşa bəyannaməsi ilə

münasibətlərimiz strateji müttəfiqlik səviyyəsinə yüksəlib. Siz də, mən də Azərbaycan xalqının Ümummilli Lideri Heydər Əliyevin qardaşlığımızın

rəmzi olan “Bir millət, iki dövlət” kəlamını daim yada salaraq Azərbaycan və Türkiyə arasında olan sarsılmaz birliyi yeni zirvələrə daşıyırıq”.
AZƏRTAC

Prezident ilham Əliyev Rəcəb Tayyib Ərdoğana təşəkkür edib

    Məlumdur ki, neft və təbii qazı  çox vaxt
planetimizin qara və mavi qızılı da adlandı-
rırlar. Təsadüfi deyildir ki, bu gün dünyada,
eləcə də bizə yaxın bölgələrdə baş verən
qaynar hadisələrin arxasında, əsasən, neft ami-
linin durduğu, hətta siyasətdən uzaq insanlara
da bəllidir. Neft amilinin dünya siyasətinə nə
qədər güclü təsir göstərdiyini keçən əsrin 70-ci
illərinin əvvəllərində baş vermiş məlum hadi-
sələrdən də görmək olar. O vaxtlar Qərb ölkə -
lərinin istəyinin əksinə olaraq  dünyanın əsas
neft ixracatçısı olan Yaxın və Orta Şərq ölkə-
lərinin və SSRİ-nin neft hasilatını azaltmaq
və onun qiymətini qaldırmaqla bağlı çıxardıqları
qərar həmin Qərb ölkələrində və ABŞ-da uzun
müddət davam edən enerji böhranına gətirib
çıxarmışdı. Elə son illərdə Rusiya Federasi-
yasının neft və qaz amilindən istifadə edərək
Qərb ölkələrinə göstərdiyi təzyiq, onları özün-
dən enerji asılılığına salması da deyilənlərə
bariz misal ola bilər.
    Zəngin karbohidrogen ehtiyatlarına malik
respublikamızda müstəqillik əldə edildikdən
sonra neft siyasəti həyata keçirilərkən bütün
bu amillər nəzərə alınmış, daha rasional yol
seçilmişdir. Və bu işdə xalqımızın bəxti onda
gətirmişdir ki, ölkəmiz üçün həlledici olan
həmin dövrdə dünya şöhrətli siyasi xadim,
böyük dövlət adamı, Ulu Öndər Heydər Əliyev
Azərbaycan rəhbərliyinə gəlmişdi. Həmin dövr-
lərdə respublikamızda mövcud olan ictimai-
siyasi  mənzərə hamımızın gözü önündədir.
Müstəqilliyinə yenicə qovuşmuş ölkəmiz say-
sız-hesabsız problemlərlə üz-üzə qalmışdı.
Qeyri-sabit vəziyyətin mövcud olduğu, vətəndaş
müharibəsi təhlükəsinin başımızın üstünü aldığı,
total böhranın hökm sürdüyü,  mənfur qonşu-
larımız və onların havadarlarının süni şəkildə
yaratdığı Qarabağ münaqişəsi ilə bağlı yaranmış
problemlərin üst-üstə yığıldığı bir zamanda
Azərbaycan müstəqil ölkə kimi ilk addımlarını
atmağa başlamışdı. Ölkəmizin gələcəyi üçün
lazımi tədbirlərin görülməsi böyük bir tarixi
zərurət idi. Məhz belə bir çətin dövrdə dövlə-
timizin və dövlətçiliyimizin əsasları Ulu Öndər
Heydər Əliyevin uzaqgörən və müdrik siyasəti
nəticəsində formalaşdırılırdı.  Hələ o vaxtlar
Ulu Öndər söyləyirdi ki, iqtisadiyyatı möhkəm
olmayan ölkənin, iqtisadi müstəqilliyi olmayan
ölkənin siyasi müstəqilliyindən danışmaq
olmaz. Ölkəmizin iqtisadi müstəqilliyinin əldə
edilməsi üçün konkret addımlar atılmış, çox
mühüm iqtisadi və siyasi islahatlar həyata keçi-
rilməyə başlanmışdı. Heç şübhəsiz, onların içə-
risində ən mühümü və çox böyük tarixi əhə-
miyyət kəsb edəni 1994-cü il sentyabr ayının
20-də “Əsrin müqaviləsi”nin imzalanması ol-
muşdur. Belə ki, Ulu Öndər yaxşı bilirdi ki,
neft strategiyasını düzgün qurmadan qarşıya
qoyulmuş möhtəşəm siyasi və iqtisadi vəzifələri
həyata keçirmək mümkün olmayacaq, bu isə
sonda böyük çətinliklər və qanlar bahasına
əldə etdiyimiz müstəqilliyimizin itirilməsinə,
bizim də mənfur qonşularımız kimi forpost
ölkəyə çevrilməyimizə gətirib çıxaracaqdır.
Həmin dövrdə Azərbaycana  sərmayə  axınına
nail olmaq ölkəmiz üçün həyati əhəmiyyət
kəsb edən bir məsələ idi. Bununla belə yuxarıda
göstərilən səbəblərdən, eləcə də şimal və cənub
qonşularımızın neft kontraktlarının imzalan-
masına cidd-cəhdlə mane olmağa çalışmaları
Azərbaycanı dünyada çox riskli bir dövlət
kimi tanıtmışdı. Belə bir vəziyyətdə xarici in-
vestorların ölkəyə dəvət edilməsi və buna
müsbət cavab alınması möcüzə kimi görünürdü.
Lakin Ulu Öndərin fövqəladə bacarığı bu mö-

cüzəni reallığa  çevirdi. Sözsüz ki, bu hadisə
Heydər Əliyev siyasətinin çox böyük uğuru
idi. Şübhə yoxdur ki, dünyanın nəhəng neft
şirkətlərinin Azərbaycana dəvət edilməsi onlar
üçün lazımi şərait yaradılmadan, qoyulacaq
investisiyaların qorunacağına dair etibarlı
təminat verilmədən, o cümlədən qanunvericilik
sahəsində lazımi addımlar atılmadan mümkün
deyildi. Və bütün bu sadalananların öhdəsindən
Ulu Öndər Heydər Əliyev layiqincə gələ bildi.
Sözsüz ki, onun şəxsi nüfuzu hələ sovet döv-
ründən dünyanın söz sahibi ölkələrində qüdrətli
bir dövlət xadimi kimi tanınması bu işdə çox
mühüm amillərdən biri olmuşdur. Beləliklə,
1994-cü il sentyabr ayının 20-də yenicə müs-
təqillik əldə etmiş respublikamız üçün çox
böyük tarixi əhəmiyyət kəsb edən bir hadisə –
“Əsrin müqaviləsi” imzalandı. Azərbaycanın
Xəzər sektorunda yerləşən  “Azəri”, “Çıraq”,
“ Günəşli” ( AÇG) neft yataqlarının birgə isti-
fadəsini nəzərdə tutan bu müqavilə dünyada
məşhur olan bir çox neft şirkətləri –“BP”
(Böyük Britaniya), “Amoko” (ABŞ),  “Lukoil”
(RF), “Statoil” (Norveç), “Turkish Petrolium”
(Türkiyə), “Unokal” (ABŞ), “İtochuco” (Ya-
poniya), “Ramco” ( B.Britaniya), “Delta”
(S.Ərəbistanı), “Penzoil” (ABŞ) və “Exon”
(ABŞ)  şirkətləri ilə Azərbaycan Dövlət Neft
Şirkəti ( ARDNŞ) arasında 30 il  müddətinə
imzalanmışdır (2017-ci ilin sentyabr ayında
“Əsrin müqaviləsi”nin 23-cü ildönümündə Ba-
kıda “Azəri-Çıraq-Günəşli” (AÇG) yataqlar
blokunun işlənməsi üzrə Hasilatın Pay Bölgü-
sünə düzəliş edilmiş və yenidən tərtib olunmuş
saziş  (PSA)  imzalandı. Yenilənmiş sazişlə
“Əsrin müqaviləsi”nin müddəti 2050-ci ilədək
uzadıldı). Bu hadisə, sözün əsl mənasında,
Heydər Əliyev neft strategiyasının böyük tən-
tənəsi idi. “Əsrin  müqaviləsi” həm də ona
görə tarixi hadisə sayılmalıdır  ki, xarici şir-
kətlərlə əməkdaşlığımızın ilk təcrübəsi uğurlu
olmuşdur. Birinci müqavilədən sonra Azər-
baycana maraq artmış, ölkəmiz özünü dünyada
etibarlı tərəfdaş kimi tanıda bilmişdir ki, bu
da sonrakı mərhələlərdə çox vacib idi.
    “Əsrin müqaviləsi” imzalanmaqla Azər-
baycanda nəhəng neft siyasətinə başlanmış
və bu iş Heydər Əliyev siyasətinin layiqli
davamçısı cənab İlham Əliyev tərəfindən bu
gün də uğurla davam etdirilir.
     “Əsrin müqaviləsi” imzalandıqdan cəmi üç
il sonra (1997-ci il) ilk neft hasil olunmuş, beş
il sonra (1999-cu il) isə mənfəət nefti ixrac
olunmağa başlanmışdır. Bundan sonra qarşıda
duran əsas vəzifələrdən biri həm də ən mühümü
çıxarılan nefti xarici bazarlara çatdırmaq üçün
neft kəmərlərinin inşası idi  (Məlumdur ki, də-
miryol nəqliyyatı vasitəsilə bu işin icrası nisbətən
baha başa gəlir və bəzi texniki çətinliklərlə
müşayiət olunur). Doğrudur, bu məqsədlə sovet
dövründən qalan neft kəmərlərində (Bakı-No-
vorossiysk, Bakı-Supsa) müəyyən təmir və ye-
nidənqurma işləri aparıldıqdan sonra istifadə
edilə bilərdi və edildi də. Lakin Ulu Öndər
gözəl bildirdi ki, Azərbaycan neftinin taleyini
yalnız həmin kəmərlərin öhdəsinə buraxmaq
gələcəkdə böyük problemlər yarada bilərdi.
Buna görə də neft kəmərlərinin (sonralar isə
həm də qaz kəmərlərinin) şaxələndirilməsinə
(diversifikasiyasına) nail olmaq müstəsna əhə-
miyyət kəsb edən bir problem kimi qarşıda du-

rurdu. Bu problemin həlli də Ulu Öndər Heydər
Əliyevin neft strategiyasının ən mühüm tərkib
hissələrindən biri idi. Şükürlər olsun ki, çoxsaylı,
həm də çox ciddi maneələrə baxmayaraq, sonda
Ulu Öndərin bu ideyası da reallığa qovuşdu.
Təsadüfi deyil ki, Heydər Əliyev adına Bakı-
Tbilisi-Ceyhan (BTC) əsas ixrac neft kəmərinin
tikintisi və onun istifadəyə verilməsi, elə “Əsrin
müqaviləsi” kimi çox möhtəşəm tarixi hadisə
sayılır. Möhtərəm Prezidentimiz cənab İlham
Əliyevin də qeyd etdiyi kimi BTC-nin tikilib
istifadəyə verilməsi təkcə ona görə tarixi hadisə
sayılmır ki, o, ilk dəfə olaraq Xəzər dənizinin
neftini Aralıq dənizinin bazarlarına çıxardı,
həm də ona görə ki, bu kəmər yeni bir yol,
yeni bir dəhliz açdı. Bölgədəki çox çətin geo-
siyasi vəziyyətə baxmayaraq, xarici investorlar
bu layihəyə də böyük vəsait cəlb etdilər, bey-
nəlxalq maliyyə qurumları isə öz dəstəyini
göstərdilər. Bununla da neft kəmərlərinin şa-
xələndirilməsi ilə bağlı ideya da reallaşdırıldı.
Bu gün artıq üç istiqamətdən nəql edilən
neftimiz (BTC əsas istiqamət olmaqla) dünya
bazarlarına çox etibarlı şəkildə çatdırılır.
    BTC-nin reallaşması dahi şəxsiyyət Heydər
Əliyevin neft strategiyasının ikinci böyük tən-
tənəsi idi. “Əsrin müqaviləsi” Azərbaycanın
iqtisadi müstəqilliyinin və bununla həm də
siyasi müstəqilliyinin məhək daşına  çevrilərək
azad iqtisadi mexanizmlərin tətbiqini və dünya
iqtisadiyyatına dinamik inteqrasiyanı təmin
edərək ölkəmizin inkişafında müstəsna əhə-
miyyətə malik rol oynamışdır. Sonrakı mər-
hələlərdə xarici investisiyaların, ən müasir
avadanlıq  və texnologiyaların, o cümlədən
idarəetmə təcrübəsinin ölkə iqtisadiyyatına
cəlb edilməsi yolu ilə yüksəkkeyfiyyətli, rə-
qabətqabiliyyətli məhsulların istehsal edilməsi,
dövlətimizin müəyyən  etdiyi iqtisadi inkişaf
strategiyasının mühüm tərkib hissəsinə çev-
rilmişdir. Neftdən gələn gəlirlərin sayəsində
maliyyələşən daxili investisiyaların artımı he-
sabına iqtisadiyyatda tarazlı inkişaf təmin
edilmiş, yüz minlərlə yeni iş yerlərinin açılması
mümkün olmuşdur. Ölkə Prezidenti cənab
İlham Əliyevin qeyd etdiyi kimi, məhz bunun
nəticəsində Azərbaycanda yoxsulluq səviy-
yəsində yaşayanların sayı  ilbəil azalmaqda
davam edir. Ölkəmizdə ilbəil artan büdcə gə-
lirləri sosial sahələrin ehtiyaclarının qarşılan-
masında əhəmiyyətli  mənbəyə çevrilmişdir.
Təhsilə, səhiyyəyə, ordu quruculuğuna, eləcə
də cəmiyyət həyatının digər sahələrinə yönəl-
dilən vəsaitlər neft gəlirlərindən səmərəli  is-
tifadənin göstəriciləridir. Artıq ölkəmiz region
dövlətləri arasında istər iqtisadi, istər siyasi,
istərsə də hərbi cəhətdən qüdrətli bir  dövlətə
çevrilmişdir. Son illər Azərbaycanın təkcə
müdafiə sahəsinə ayırdığı büdcə xərcləri tə-
cavüzkar Ermənistanın bütün xərclərindən
yüksək olur. Digər tərəfdən, Qarabağ həqi-

qətlərinin dünyaya olduğu kimi, çatdırılmasında
da “Əsrin müqaviləsi”nin müstəsna rolu ol-
muşdur. İkinci Qarabağ müharibəsində əldə
etdiyimiz  möhtəşəm qələbənin təməli də Ulu
Öndərin neft  strategiyası ilə qoyulmuşdu.
“Əsrin müqaviləsi” həm də Bakının dünyanın
neft mərkəzi olmaq şöhrətini bərpa etdi, özünə
qaytardı. O, Azərbaycanın bu gününü yaratdı,
gələcəyini müəyyən etdi. Həm müasirlərimiz,
həm də  gələcək nəsillər üçün Neft Fondunu
formalaşdırdı.
     Ölkəmizdə, eləcə də onun ayrılmaz tərkib
hissəsi olan Naxçıvan Muxtar Respublikasında
həyata keçirilən möhtəşəm quruculuq işləri də
məhz “Əsrin müqaviləsi”nin imzalanması, Ulu
Öndərin neft strategiyasının reallaşması sayəsində
mümkün olmuşdu.
    Qeyd etmək lazımdır ki, bu gün respubli-
kamızda qeyri-neft sektorunun inkişafı da
sürətlə gedir və buna təkan verən də məhz
neft siyasəti, neft strategiyası olmuşdur. Onu
da qeyd etmək vacibdir ki, “Əsrin müqaviləsi”
Ulu Öndər Heydər Əliyevin daha bir xidmə-
tinin parlaq şəkildə üzə çıxmasına səbəb oldu.
Belə ki, vaxtilə – 1970-ci illərdə Ulu Öndər
Heydər Əliyev tərəfindən göstərilən təşəbbüslər
nəticəsində yaradılmış infrastruktur  kontraktın
sürətlə icra olunmasına xidmət göstərdi. Əgər
Heydər Əliyev Azərbaycana rəhbərlik etdiyi
birinci dövrdə (sovet dövründə) dərin özüllər
zavodunu tikdirməsəydi, müqavilənin icrası
çox yubana bilərdi. Həmin dövrdə Ulu Öndərin
Bakıda neft avadanlıqları zavodunu, neftayırma
və neft emalı zavodlarını və digərlərini tik-
dirməsi, neftlə zəngin yataqların istismarını
ləngidərək gələcək nəsillərə saxlaması da
kontraktın imzalanmasına təkan verən amil-
lərdən sayılmalıdır.

Beləliklə, müstəqillik əldə etdikdən sonra
Azərbaycanın qazandığı bütün uğurlarda Ulu
Öndər Heydər Əliyev siyasi kursunun və
onun tərkib hissəsi olan neft strategiyasının
əvəzedilməz rolu olmuşdur. Bu strategiya
beynəlxalq birliyin Azərbaycana inamını, eti-
madını formalaşdıran əsas amildir. Bu həm
də iqtisadi amildən siyasi təsir vasitələrinə
çevrilərək ölkəmizin geosiyasi maraqlarını
təmin edən, qlobal məkana inteqrasiyanı re-
allaşdıran, Cənubi Qafqazda , eləcə də digər
bölgələrdə enerji təhlükəsizliyini qoruyan və
sabitliyi mühafizə edən, əhalinin sosial təmi-
natını, dövlətin iqtisadi rifah və tərəqqisini
stimullaşdıran vacib faktordur.
     Bu gün ölkəmizin iqtisadi inkişaf tempinə
görə böyük uğurlar qazanması, öz milli ma-
raqlarını müvəffəqiyyətlə təmin etməyə qadir
bir dövlət kimi müstəqil siyasət yürüdə bilməsi,
iritutumlu layihələri həyata keçirə bilməsi,
büdcə gəlirlərini ildən-ilə əhəmiyyətli dərəcədə
artıra bilməsi, müdafiə qüdrətini artırması və
İkinci Qarabağ müharibəsində möhtəşəm qələbə
çalması  və sair Ulu Öndər Heydər Əliyevin
böyük uzaqgörənliklə əsasını qoyduğu neft
strategiyası sayəsində  mümkün olmuşdur. Son-
ralar respublikamızda qaz əsrinin başlanması,
Avropanın enerji  təhlükəsizliyinin təminində
oynadığı mühüm rol da Ulu Öndərin neft stra-
tegiyası reallaşmadan mümkün olmazdı. Şübhə
yoxdur ki, bu siyasət bundan sonra da Heydər
Əliyev siyasi kursunun layiqli davamçısı Pre-
zidentimiz cənab İlham Əliyev tərəfindən uğurla
davam etdiriləcəkdir.

Tofiq Əliyev
Azərbaycan Respublikası Elm və Təhsil Nazirliyi

Təbii Ehtiyatlar İnstitutunun direktoru, 
AMEA-nın müxbir üzvü, professor

Ulu Öndər Heydər Əliyevin neft strategiyası ilə başlanan
uğurlu inkişaf yolu

2023-cü il “Heydər Əliyev İli”dir



220 sentyabr 2023-cü il “Şərq qapısı” qəzeti

    “Əsrin müqaviləsi” Azərbaycanın güclü
dövlətə çevrilməsi üçün Ümummilli Lider
Heydər Əliyevin zamanında qəbul etdiyi ən
dayanıqlı strateji planlardan biridir. 1994-cü
ildə bağlanan müqavilə həm iqtisadi, həm
sosial, həm də siyasi baxımdan ciddi prob-
lemlər yaşayan xalqımız üçün Ulu Öndərin
1993-cü il 15 iyun qurtuluş qərarından
sonra ikinci qurtuluş qərarı kimi tarixə qızıl
hərflərlə yazılıb. 
    Görkəmli dövlət xadimi bilirdi ki, çətin
dövrlər yaşayan Azərbaycanı yalnız sabitlik
və dayanıqlı iqtisadi strategiya ilə xilas etmək
mümkündür. O, Azərbaycanın təbii sərvətlərini
dəyərləndirərək dünya güclərinin enerji ma-
raqlarını siyasi-psixoloji əsaslar üzərində idarə
etməyə müvəffəq oldu. Dünya ictimaiyyətinə
inkişafda olan Azərbaycanla əməkdaşlığın
perspektivlərini göstərdi və səmərəli əmək-
daşlığa cəlb etdi. Bu mənada,  Azərbaycanda
bütün sahələrin inkişafının təməli “Əsrin mü-
qaviləsi” strategiyasıdır desək, yanılmarıq.

“Əsrin müqaviləsi” güclü ordu deməkdir: 

    Qısa zamanda Ümummilli Lider Heydər
Əliyev Silahlı Qüvvələrin Ali Baş Komandanı
kimi hərbi sahədə dirçəlişə nail ola bildi.
Vahid komandanlıq altında yaranmış nizami
ordunun maddi-texniki bazası gücləndirildi,

xidmət şəraiti yaxşılaşdırıldı, ordu arsenalına
yeni döyüş texnikaları daxil edildi. Zabit he-
yətinin sosial-rifah səviyyəsinə xüsusi diqqət
göstərildi. Bütün bunlar güclü iqtisadi artım
fonunda reallaşdı. Dayanıqlı iqtisadi strategiya
sabitliyi təmin etdi. Sabitlik şəraitində Ümum-
milli Liderin siyasi kursunun layiqli davamçısı
Prezident cənab İlham Əliyevin iqtisadi sahədə
uğurlu yeni strateji hədəfləri neft sektorunun
inkişafı ilə yanaşı, qeyri-neft sektorunun
inkişaf perspektivlərini müəyyənləşdirdi. Yeni
strateji yol xəritələri müəyyən edildi və icrası
istiqamətində Dövlət proqramları qəbul edildi.
Artan iqtisadi güc ordu quruculuğunda inno-
vativ yanaşmanı təmin etdi. Müdafiə sənayesi
sahəsində müasir elmi-texniki tərəqqinin nai-
liyyətləri ilə əldə olunan yeni silahlar ordumuza
inteqrasiya olundu. Ali Baş Komandanın rəh-
bərliyi altında qazanılmış 44 günlük Vətən
müharibəsi sübut etdi ki, Azərbaycanın dünya
dövlətləri içərisində seçilən güclü ordusu var. 

“Əsrin müqaviləsi” güclü təhsil deməkdir:

    Hər bir xalqın gələcəyi düzgün müəyyən
olunmuş təhsil siyasətindən keçir. Təhsil sa-
həsinə ciddi dövlət qayğısı, yatırılan investi-
siyalar qısa zamanda təhsilimizin inkişafına
öz təsirini göstərdi. İndi ölkəmizin mərkəzləri
ilə yanaşı, ən ucqar kəndlərində belə güclü
infrastruktura malik, müasir avadanlıqlarla
təchiz olunmuş məktəblər fəaliyyət göstərir. 
     Təhsil işçilərinin, müəllimlərin sosial rifahı
daim diqqət mərkəzində saxlanılır. Mütəmadi
əməkhaqqı artımı və diferensial yanaşma tətbiq
olunur. Bütün bunlar təhsilimizin rəqabətli şə-

raitdə inkişafını təmin etmək məqsədi daşıyır.
Sağlam təhsil isə sağlam gənclik deməkdir.
Sağlam gənclik o gənclikdir ki bütün sahələrdə
milli mənafeyi öz mənafeyindən üstün tutsun,
Vətəni sevsin və onun bir qarışını belə yağı
düşmənə verməsin. Bəli, biz cənab Prezidentin
də dediyi kimi, böyük fəxr və qürur hissi ilə
deyə bilərik ki, bu gənclik qısa zamanda for-
malaşdı. O gənclik ki 44 günlük Vətən müha-
ribəsində qisas aldı. Gəncliyin vətənpərvər
ruhda tərbiyəsində məktəb əsas amil kimi öz
üzərinə düşən missiyanı layiqincə yerinə yetirdi.
Bu isə özlüyündə bir daha təsdiq edir ki, güclü
iqtisadiyyat sağlam təhsil, sağlam təhsil isə
sağlam gələcək deməkdir. 

“Əsrin müqaviləsi” sağlam
gənclik deməkdir:

    Bu gün Azərbaycan gəncliyi dünyanın hər
yerində bütün sahələrdə təmsil olunur. Ümum-
milli Liderin qurduğu gənclik siyasəti əsasında
formalaşan gənclik dünyanın harasında ya-
şamasından asılı olmayaraq, Azərbaycan,
Azərbaycançılıq məfkurəsi ilə yaşayır. Vətən
naminə birləşir. Azərbaycanımızın haqq səsini
bütün dünyaya çatdırır. Əgər Ulu Öndərimizin
yaratdığı iqtisadi dayanıqlı, güclü Azərbaycan
dövləti olmasaydı və bu gün bu siyasi kurs
uğurla davam etdirilməsəydi Azərbaycan gənc -
liyi vahid amal altında təşkilatlana bilməzdi. 
    Azərbaycan gəncliyinin bütün sahələrdə
inkişafı üçün dövlət dəstəyi göstərilməyə baş-
landı. Onların xaricdə təhsil almaları üçün
dövlət hesablı proqramlar icra olundu. Bu
gün bu proqramlardan yararlanan və ölkəmizin

inkişafında öz imkanları, qazandıqları bilik
və bacarıqları ilə yorulmadan çalışan gənclə-
rimiz göz önündədir. Deməli, güclü iqtisadiyyat
sağlam, hərtərəfli inkişaflı gənclik deməkdir.  

“Əsrin müqaviləsi” sosial rifah deməkdir:

    Qəbul etməliyik ki, xalqın sosial rifahı iq-
tisadi inkişafdan asılıdır. Ümummilli Lider
Heydər Əliyev xalqın təbii sərvətini ordu qu-
ruculuğu, təhsillə yanaşı, onun sosial rifahının
gücləndirilməsi istiqamətində də səfərbər etdi.
Aztəminatlı ailələrin sosial-iqtisadi durumunun
yaxşılaşdırılması istiqamətində qısa, orta və
uzun müddətləri əhatə edən uğurlu Dövlət
proqramları qəbul edildi və icra olundu. Neft
sektoru strategiyasından istifadə etməklə kənd
təsərrüfatı, maldarlıq, ailə təsərrüfatları, turizm
və sair sahələrdə qeyri-neft sektorunun inki-
şafına nail olundu. 

“Əsrin müqaviləsi” güc deməkdir:

     Bu gün bütün dünya qəbul edir ki, dünyanın
enerji təhlükəsizliyinin mühüm hissəsi Azər-
baycanın enerji sərvətlərindən asılıdır. Bu ölkə -
mizə həm siyasi, həm iqtisadi, həm də psixoloji
baxımdan üstünlüklər verir. Azərbaycan cənab
Prezidentin güclü iradəsi ilə dünyanın bir sıra
mühüm təşkilatlarına rəhbərlik edir. İndi Azər-
baycan dünyanın aparıcı nüfuzlu dövləti kimi
bütün arenalarda təmsil olunur. Bütün bunlar
düzgün müəyyənləşdirilmiş siyasi-iqtisadi stra-
tegiyanın və uğurlu varisliyin nəticəsidir. 

Çapay QUliyev
Naxçıvan Dövlət Universitetinin

Magistratura və doktorantura 
mərkəzinin direktoru,

psixologiya üzrə fəlsəfə doktoru

“Əsrin müqaviləsi”, güclü strategiya və qalib Azərbaycan

    Dünən ADA Universitetinin Strategiya
və inkişaf üzrə prorektoru, dosent Vəfa
Kazdal “Naxçıvan” Universitetində olub.
Universitetin Elmi kitabxanası, imtahan otaq-
ları, fakültələr üzrə auditoriyalar ilə tanış
olan Vəfa Kazdal STEAM komandası ilə
görüşdə startap layihələri ilə maraqlanıb,
həmçinin komandanın yeni layihələrini və
gələcək hədəflərini dinləyib. Sonra univer-
sitetin konfrans zalında tələbələr tərəfindən
hazırlanan ədəbi-bədii kompozisiya qonağa
təqdim olunub. 
    “Naxçıvan” Universitetinin rektoru, dosent
Anar Kazımov görüşdə qonağa universitetin
tədris prosesi, təhsil bazası, fəaliyyət istiqa-
mətləri, eləcə də xarici ölkələrin universitetləri
ilə əməkdaşlıq çərçivəsində həyata keçirilən
proqramlarla bağlı məlumat verib. Rektor
bildirib ki, əsas hədəf “Naxçıvan” Univer-
sitetində təhsil sistemini təkmilləşdirmək,
proqramı beynəlxalq standartlara uyğunlaş-
dırmaq, tələbələrin daha çox xarici ölkələrdə
və yerli universitetlərdə təcrübə keçməsinə
imkan yaratmaq, onların daha  faydalı bilik,
o cümlədən praktiki bacarıq əldə etməsinə
kömək etməkdir.
    Tələbə-müəllim mübadiləsinin vacibliyini
qeyd edən Anar Kazımov ADA Universiteti
ilə “Naxçıvan” Universiteti arasında imzalanan
əməkdaşlıq müqaviləsindən söz açaraq bildirib
ki, “Naxçıvan” Universitetinin Kompüter mü-
həndisliyi ixtisası üzrə III kurs tələbəsi Oğuz
Məmmədov 1 semestrlik tələbə mübadiləsi
yolu ilə ADA Universitetinə köçürülüb.
    “Naxçıvan” Universitetinin UNEC ilə im-
zaladığı ikili diplom haqqında müqaviləyə
diqqət çəkən rektor qeyd edib ki, əməkdaşlıq
çərçivəsində yeni tədris ilindən etibarən
UNEC ilə də birgə tələbə mübadiləsinə start
veriləcək. 
    Əsas hədəf  “Naxçıvan” Universitetini
inkişaf etmiş ali təhsil ocaqları səviyyəsinə
çatdırmaqdır, deyən rektor vurğulayıb ki,
qardaş Türkiyə universitetləri ilə ikili diplom
proqramları hazırlanır. Eyni zamanda uni-
versitetdə tədris prosesinə qardaş Türkiyə
universitetlərindən təcrübəli mütəxəssislər
də cəlb edilib.
    Naxçıvanda artıq ikinci dəfə olduğunu
bildirən prorektor Vəfa Kazdal səmimi və
yüksək səviyyədə qəbula görə universitet
rəhbərliyinə minnətdarlığını bildirərək elm
sahəsində mümkün əməkdaşlıqlardan söz
açıb.
    Görüş zamanı “Naxçıvan” Universite-
tində ADA Məktəbinin yaradılması ilə bağlı
fikir mübadiləsi aparılıb və ilkin razılıq
əldə olunub.
    Görüşdən sonra “Bir müəllimin manifesti”
adlı ixtisasartırma proqramının təqdimat mə-
rasimi keçirilib. Təqdimat mərasimində çıxış
edən Vəfa Kazdal proqram haqqında məlumat
verib.  
    Vəfa xanımla həmsöhbət olub qəzetimiz

üçün də müsahibə aldıq. Naxçıvana ilk dəfə
2010-cu ildə “Dil və milli mənsubiyyət”
mövzusunda tədqiqata gəldiyini söyləyən
pedaqogika üzrə fəlsəfə doktoru, dosent,
Azərbaycan Diplomatiya Akademiyasının
strategiya və inkişaf üzrə prorektoru Vəfa
Kazdaldan Naxçıvan haqqında təəssüratlarını
bizimlə bölüşməsini xahiş etdik. Vəfa xanım
Naxçıvana heyran olduğunu, havasına, suyuna,
əsasən də, insanlarına bir doğmalıq hiss et-
diyini bildirdi. Həmsöhbətimin Naxçıvanla
bağlı ilk təəssüratları 2008-2009-cu illərdə
– ADA-da Azərbaycan Respublikası Xarici
İşlər Nazirliyinin Naxçıvan Muxtar Respub-
likasındakı İdarəsinin bir qrup gənc diplo-
matına dərs dediyi müddətdə formalaşıb.
Həmin gənc diplomatların timsalında bir
daha əmin olub ki, məhz Azərbaycanın me-
marı, qurucusu olan Heydər Əliyev məktə-
bindən ancaq bu cür çalışqan, nizam-intizamlı,
müsbət ambisiyalı, belə desək, hörmətlə am-
bisiyanın vəhdətini qoruyan bir nəsil yetişə
bilər. 
    Naxçıvana ilk səfərində abadlıq, təmizlik,
geniş yollar, ürəkaçan mənzərələrlə qarşılaşan
müsahibim budəfəki səfərində bunun daha
çox genişləndiyinin şahidi olub. Bu genişlik,
eyni zamanda fikirlərin genişliyi, təxəyyüllərin
açıqlığıdır. 
    Vəfa xanımın dediklərindən: “Naxçıvana
ayaq basdığım ilk andan düşünürəm ki, bura
gəlib Ulu Öndəri yad etməmək mümkün
deyil. Bu gün Azərbaycan Onun əsəridir.
Hüseyn Cavid məqbərəsinin önündən ke-
çərkən, Möminə xatını ziyarət edərkən və
ən əsas da şəhərlə tanış olarkən kinolent
kimi ağ-qara fonda zehnimdən keçir ki, bu
inkişafın, bu gözəlliyin təməlini Ulu Öndər
qoyub. Mənə elə gəlir ki, Naxçıvana ayaq
basanda insanın milli kimlik duyğuları oyanır,
bunun da təməlində, şübhəsiz ki, Heydər
Əliyev ideyaları durur. Bu dahi şəxsiyyətin
Azərbaycana qayıdışı, dilə sevgisi, Azərbay-
canı yenidən qurması və dirçəltməsi bu si-
yasətin görünən modelidir ki, bu gün də
Onun siyasi irsinin layiqli davamçısı olan
Müzəffər Ali Baş Komandanımızın apardığı
məqsədyönlü islahatlar tərtib edilən strate-
giyanın, cızılan yola sadiqliyin təzahürüdür”. 
    Gəlişinin hədəf və məqsədilə bağlı so-
ruşduqda Vəfa xanım bildirdi ki, əlbəttə ki,
hər səfərin mütləq hədəfi, strategiyası və sə-

bəbləri var: “Gəlişimizin əsas səbəbi əmək-
daşlıqdır. Bu fikrimi belə izah edim ki, dar
prizmadan baxsaq, əməkdaşlıq, geniş priz-
madan baxdıqda isə geniş düşüncələr və
Azərbaycan gəncidir. Bizim devizimiz “Azər-
baycan gəncinə daha nələr edə bilərik və ya-
xud Azərbaycan gəncinə daha nələr etməklə
ölkəmizin inkişafına daha nələr edə bilərik”dir. 
    Bu əməkdaşlığın təməlini 2023-cü il 25-
26 may tarixlərdə “Naxçıvan” Universitetində
keçirilən “Heydər Əliyev və milli dövlətçilik
məsələləri” respublika elmi
konfransında ADA-nın rek-
toru, professor Hafiz Paşayev
qoyub. Universitetin kampusu
ilə tanış olan professor uni-
versitetin xatirə dəftərinə bu
sözləri yazıb: “Naxçıvan” Uni-
versitetinin kampusu ilə tanışlıq ən xoş təəs-
süratlar yaratdı. Burada Ulu Öndər Heydər
Əliyevin yüzilliyinə həsr olunmuş konfransda
iştirakımdan çox məmnun oldum. Universi-
tetə, onun rektoru Anar müəllimə təşəkkürümü
bildirirəm! Yeni müqavilələr arzusu ilə”. 
    “Naxçıvan” Universitetinin tələbə kon-
tingentindən gözləntiləri nədir deyə maraq-
landıqda müsahibim bunları bildirdi: – Bu
gün çox qürurverici haldır ki, biz “Naxçıvan”
Universitetinin STEAM mərkəzində bir-bi-
rindən intellektli, zəkalı gənclərin əl işləri
ilə tanış olduq. Onların fikirlərini açıq-aydın
şəkildə ifadə etməsi və nailiyyətlərini ortaya
qoyması atılan sürətli addımların göstəricisidir. 
    Mən universitetin kampusu ilə ilk dəfə
tanış olarkən düşündüm ki, potensial genişdir.
Yəni infrastruktur artıq özü o potensialı tə-
zahür etdirir. Bundan mümkün qədər səmərəli
istifadə edib gəncləri ruhlandırmalıyıq. Hər
şeydə potensial var, baxır biz ondan necə is-
tifadə edirik və yaxud da istifadə etmək istə-
yirik. Bu universitetdə 2 faktor əsas diqqəti-
mizi çəkdi: gənclər istedadlıdır və kampus
tələblərə cavab verir. Universitet kampusu
ilə tanışlıq zamanı ən zövq aldığımız məsələ
gənclərin istedadlı, gözəl, gülərüz və mehriban
olması idi. Bu da onu göstərir ki, onlarda
istək var. Bizə düşən əsas məsələ də onlara
bu istəklərinə uyğun imkanları təmin etməkdir.
Yəni hər şey üçün paytaxta getməyə ehtiyac
duyulmadan o imkanlar burada yaradılmalıdır
ki, o savadlı gənclər gələcəkdə burada da
fəaliyyət göstərib Naxçıvanın özünə töhfə
versinlər. Təhlil etmək lazımdır ki, əlimizdə
nə var və bizə nə çatışmır. O çatışmayanları
təmin edib məqsədə, hədəfə doğru irəlilə-
məliyik. Əsas hədəflərdən biri də sağlam rə-
qabət yaratmaqdır. Sağlam rəqabət olandan
sonra keyfiyyət də istənilən kimi olacaq.
“Naxçıvan” Universitetinin inkişafı da o ba-
xımdan vacibdir ki, regionda sağlam rəqabət
apara bilsin və tələbələr buranı seçsinlər.

Təhsil imkanları nə qədər geniş olarsa, Azər-
baycanın digər rayonlarından universitetə
tələbat da o qədər artacaq. 
    Müsahibim onu da bildirdi ki, təhsilin
keyfiyyət göstəricisi şagird və tələbədirsə,
bu keyfiyyətin təminatçısı da müəllimdir:
“ADA Universiteti təhsil standartlarına tam
cavab verən müəllimlərin aşkarlanmasını
qarşısına məqsəd qoyub. Bu, universitet üçün
ardı kəsilməyən prosesdir. Düşünürük ki,
ölkə mizin gələcəyi bu gün auditoriyalarda

qurulur. Buna görə də addım-
larımızı ölkəmizin gələcəyini
düşünərək atırıq. ADA-da
müəllimin vəzifəsi tək dərs
saatları ilə bitmir, o bu vəzifəni
yaşayır. Çünki müəllim tək
mütəxəssis deyil, həm də insan

və vətəndaş yetişdirir. 
    Bildiyiniz kimi, Qazax Müəllimlər Se-
minariyasında, yəni ADA Universiteti Qazax
Mərkəzində 3 istiqamət üzrə magistr pro -
qramları fəaliyyət göstərir: “müəllim hazırlığı”,
“təhsilin idarə olunması”, “dövlət idarəçiliyi”.
Lakin bu mərkəz ilk yarandığı dövrdə “Bir
müəllimin manifesti” proqramı ilə fəaliyyətə
başlayıb . Bu proqram özlüyündə böyük ma-
hiyyət kəsb edir. Regiondakı müəllimlərin
peşəkar inkişafına hədəflənən bu proqramın
məqsədi illərlə toplanan beynəlxalq qabaqcıl
elmi-pedaqoji təcrübəni bölgələrdəki mək-
təblərlə və müəllimlərlə bölüşməyi özündə
ehtiva edir. İndi artıq biz “Bir müəllimin
manifesti” proqramında əməkdaşlığı “Nax-
çıvan” Universiteti ilə edirik. 
    ADA-nın strategiya və inkişaf üzrə pro-
rektoru onu da diqqətə çatdırdı ki, xarici ölkə
universitetləri ilə bir çox sahələrdə müştərək
müqavilə imzalanıb. Lakin Azərbaycanda ilk
olaraq “Naxçıvan” Universiteti ilə tələbə mü-
badiləsi həyata keçirib: “ADA ilk dəfədir ki,
yerli bir universitetlə belə müqavilə imzalayır.
Bu nümunəvi addım daxildə tələbə-təcrübə
mübadiləsinə müsbət təsir göstərərək regi-
onlardakı universitetlərin inkişafına öz töhfəsini
verəcək. Artıq nəzərdə tutulub ki, onlayn
platformalar üzərindən tədris ili müddətində
“Naxçıvan” Universitetinin müəllim və tələbə
kontingenti ADA-nın bir çox dərslərinə və
təlimlərinə qoşula bilsin. Burada təkcə tələbə
və müəllimlərin akademik mübadiləsi yox,
eyni zamanda tədqiqat layihələrində, peşəkar
inkişaf proqramlarında, təlimlərdə birgə iştirak,
eləcə də aktual istiqamətlərə dair birgə təd-
qiqatların aparılması planlaşdırılır. 
    Naxçıvan haqqında müsbət fikirlər, uni-
versitet barədə ağızdolusu sözlər söyləyən
müsahibimizə əməkdaşlıq fəaliyyətində uğur-
lar arzu edib müsahibəni oxucularımızla pay-
laşmaq üçün yola rəvan oluruq. 

- Fariz  ƏHMƏDOv

ADA Universiteti ilə tələbə mübadiləsini ölkədə ilk olaraq reallaşdıran
“Naxçıvan” Universitetində müsahibimiz vəfa Kazdaldır

    Bu da xüsusilə vurğulanmalıdır
ki, ölkəmizdə gənc nəslə xüsusi diq-
qət və qayğı göstərilməsinin əsası
Ulu Öndər Heydər Əliyev tərəfindən
qoyulub. Ümummilli Lider ölkəyə
rəhbərlik etdiyi dövrlərdə gənclərə
inanıb, güvənib, onların hərtərəfli
biliyə malik olmaları, hərbi vətən-
pərvərlik ruhunda yetişmələri üçün
bütün imkanlardan istifadə edib.
Prezident cənab İlham Əliyev dəfə-
lərlə qeyd edib ki, gənclərimizin
əksəriyyəti böyük qürur hissi ilə
deyə bilərlər ki, onlar müstəqillik
illərində – Ulu Öndər Heydər Əliyevin
ölkəyə rəhbərlik etdiyi illərdə for-
malaşmış nəslin nümayəndələridir.
Halbuki müstəqilliyimizin ilk illə-
rində digər sahələrdə olduğu kimi,
orduda da vəziyyət acınacaqlı idi.
Hərbi xidmətdən boyun qaçırma
halları geniş vüsət almışdı. Amma
Ulu Öndər Heydər Əliyevin haki-
miyyətə qayıdışından sonra ordu
quruculuğu sahəsində əsaslı islahatlar
aparıldı. İnsanların dövlətçiliyə və
orduya inamı daha da artdı. 
    Azərbaycanın 5 min ilə yaxın
dövlətçilik tarixində Qarabağ mü-
haribəsi xüsusi yer tutur. Tariximizə
nəzər salsaq, görərik ki, yaratdığımız
dövlətlər dəfələrlə yadelli işğalçıların
talanına, torpaqlarının zəbt olunma-
sına məruz qalıb. 44 gün ərzində
Ali Baş Komandanın rəhbərliyi al-
tında Azərbaycan Ordusu itirdiyimiz
torpaqları özümüzə qaytarmaqla onil-
liklər sonra müstəqil dövlətimizin
ərazi bütövlüyünü təmin etmiş oldu.
Burada Azərbaycan igidləri yalnız
silah və texnika gücü ilə yox, eyni
zamanda fərdi şücaətləri ilə yadda
qaldı. Bu da onların Vətənə məhəbbət
hissinin, vətənpərvərliklərinin bariz
nümunəsi kimi bugünkü yeniyetmələr

üçün bir örnəkdir.
     Söz yox ki, 44 günlük İkinci Qa-
rabağ müharibəsi Azərbaycan gənc -
lərində torpaq, Vətən sevgisinin nə
qədər böyük olduğunu ortaya qoydu.

Döyüşlər zamanı canından, qanından
keçən gənclərimiz milli maraqlarımız,
dövlətçilik uğrunda yetişdiklərini təs-
diq etdilər. Təsdiq etdilər ki, Azər-
baycan gəncləri milli, vətənpərvərlik
ruhunu yaşadaraq haqq və hüquqla-
rımızın keşiyindədirlər. Bu isə həm
də ondan xəbər verir ki, bundan sonra
da milli maraqlarımızı, dövlətçiliyi-
mizi, ərazi bütövlüyümüzü, ümumi-
likdə, suverenliyimizi qoruyacaq la-
yiqli gənclərimiz var, onların sayı
gündən-günə çoxalmaqdadır. Azər-
baycan Prezidenti cənab İlham Əliyev
hələ ötən il Şuşada – Cıdır düzündə
xalqa müraciət edərkən bu xüsusda
bildirirdi: “Siyasi, iqtisadi, hərbi, mə-
nəvi istiqamətlərdə, gənc nəslin tər-
biyə edilməsi istiqamətində məqsəd-
yönlü siyasət aparılırdı və elə gənc
nəsil yetişdi ki, canını fəda etdi
torpaq uğrunda. Elə gənc nəsil yetişdi
ki, öz qanı-canı bahasına torpağımızı
düşmənin əlindən aldı. Müharibədə
bütün nəsillərin nümayəndələri iş-
tirak ediblər, qəhrəmanlıq göstəriblər.
Amma hər kəs bilməlidir ki, əsas
missiyanı mənim prezidentlik döv-

rümdə yetişən gənclər yerinə yeti-
riblər, 2003-cü ildə uşaq olan gənclər
yerinə yetiriblər. İlk növbədə, biz
onlara borcluyuq, bütün Azərbaycan
xalqına borcluyuq. Bütün xalqımız
bu Qələbəni yaxınlaşdırırdı və bütün
amillər birləşərək bu müharibənin
nəticələrini şərtləndirdi”. 
    Gənclərimizin bu gün özünü gös-
tərən milli, vətənpərvərlik ruhu onu
deməyə əsas verir ki, Azərbaycanın
gələcəyi əmin əllərdədir. Artıq Azər-

baycanda yüksək intellektual səviy-
yəyə, yüksək vətənpərvərlik hissinə,
milli düşüncəyə malik gənc nəsil
formalaşıb. 
     Naxçıvan Muxtar Respublikasında
da yeniyetmə və gənclərin vətənpər-
vərlik tərbiyəsinin düzgün təşkili,

milli-mənəvi dəyərlərin qorunub sax-
lanılması, vətəndaşlıq hisslərinin aşı-
lanması diqqət mərkəzindədir. Yeni-
yetmə və gənclərin təhsili, sağlamlı-
ğının qorunması, asudə vaxtının sə-
mərəli təşkili, vahid mərkəzlərdə eyni
ideya ətrafında birləşməsi sahəsində
əhəmiyyətli tədbirlər həyata keçirilir. 
    Bu gün sirr deyil ki, qədim Nax-
çıvan tarixi və təbiət abidələri, çox-
saylı mədəniyyət müəssisələri, əsasən
də, muzeylərlə zəngindir. Bu, bir
tərəfdən, xalqımızın qədim tarixə,
zəngin mədəniyyətə malik olması
ilə bağlıdırsa, digər tərəfdən, bu,
tarixi, mədəniyyəti yaratmış böyük
şəxsiyyətlərə məxsusluğu ilə əlaqə-
dardır. Təbii ki, muzeylər həm də
istənilən şəhər, bölgə haqqında ilkin
və ən dolğun mənbələr rolunu oy-
nayır. Elə Qoca Şərqin qapısı sayılan
Naxçıvanın paytaxt şəhəri də, yu-
xarıda qeyd etdiyimiz kimi, müxtəlif
profilli muzeyləri ilə tanınır. Belə
muzeylərdən biri də şəhərin qərb
hissəsində – Əcəmi seyrəngahında
yerləşən “Xan Sarayı” Dövlət Ta-
rix-Memarlıq, Möminə Xatın və

Açıq Səma Altında Muzey Kom-
pleksidir. Muzey kompleksində nü-
mayiş olunan eksponatların əksə-
riyyəti Azərbaycanın, o cümlədən
Naxçıvanın qədim və orta əsrlər,
xanlıqlar dövrü tarixlərinin öyrənil-
məsi üçün əsas mənbələrdir. Kom-
pleksə daxil olan muzeylər həm mə-
dəniyyət ocaqları, həm də tarixi abi-
dələr kimi dünya mədəniyyəti tarixi
üçün olduqca əhəmiyyətli hesab olu-
nur və fondların zənginləşdirilməsi

diqqət mərkəzində saxlanılır. Fəa-
liyyəti dövründə muzeyi hər il 150-
200 mindən artıq müxtəlif kateqo-
riyalı tamaşaçı ziyarət edir. Burada
elmi konfranslar, distant və açıq
dərslər, eksponat təqdimatları keçi-
rilir. Həmçinin muzeyin ərazisində
müxtəlif dövlət tədbirləri, bayram
və şənliklər təşkil olunur.
    Ərazinin yaşıllıqlarla əhatə olun-
ması, burada istirahət üçün hərtərəfli
şərait yaradılması bu kompleksin
böyük əhəmiyyət daşıdığının gös-
təricisidir. Muxtar respublikaya gələn
turistlərin, əcnəbilərin, demək olar
ki, hamısı bu muzeyin ərazisini zi-
yarət edir, belə möhtəşəm kompleks
barədə təəssüratlarını bildirirlər.
Ölkə mizin digər bölgələrindən, həm-
çinin xarici ölkələrin müxtəlif turizm
şirkətləri tərəfindən göndərilən qrup-
ların səyahət planında da bu mədə-
niyyət müəssisəsinin adı hər zaman
ön yerdə olur. Bir sözlə, “Xan Sarayı”
Dövlət Tarix-Memarlıq, Möminə
Xatın və Açıq Səma Altında Muzey
Kompleksini mədəni istirahət baxı-
mından ideal məkan sayanlar öz qə-
naətlərində yanılmırlar.
    Muzey kompleksinin yerləşdiyi
ərazi həm də öz mistik aurası ilə
seçilir. Bütövlükdə Azərbaycanın
dövlətçilik tarixinin izlərini yaşadan
abidələr sanki əvvəldən düşünülərək
bu ərazidə yerləşdirilib: Atabəylərin

yadigarı Möminə xatın türbəsi, Nax-
çıvan xanlarının iqamətgahı Xan sa-
rayı, müstəqil Azərbaycan dövlətinin
banisi – Ümummilli Lider Heydər
Əliyevin möhtəşəm abidəsi, ümu-
milikdə, Əcəmi seyrəngahını hər bi-
rimiz üçün dəyərli edir. Azərbaycan
Respublikasının Prezidenti cənab
İlham Əliyevin “Naxçıvan Muxtar
Respublikasının sosial-iqtisadi in-
kişafına dair 2023-2027-ci illər üçün
Dövlət Proqramı”nın təsdiq edilməsi

barədə 2023-cü il 5 iyun tarixli Sə-
rəncamının icrası istiqamətində gö-
rülən tədbirlər çərçivəsində hazırda
seyrəngahda kompleks abadlıq-qu-
ruculuq işləri həyata keçirilir. 
     Bu gün Azərbaycan artıq öz ərazi
bütövlüyünü təmin etmiş, işğaldan
azad olunmuş ərazilərdə genişmiqyaslı
quruculuq işləri aparan dövlət olaraq
gücünü həm dosta, həm də düşmənə
göstərməkdədir. Bir çox dünya ölkələri
tərəfindən də maraqla izlənilən bu
tədbirlər Azərbaycan dövlətinin iqtisadi
gücünü, nüfuzunu göstərir. Çox şü-
kürlər olsun ki, Azərbaycan Prezi-
dentinin müdrik siyasəti, ordumuzun
qətiyyəti sayəsində bizim bayrağımız
yenə də Qarabağın bütün ərazisində
dalğalanır. Son hadisələr də göstərir
ki, Azərbaycan gəncliyi cəsurdur, mü-
barizdir və ərazi bütövlüyümüzün
bərpa olunması yolunda bütün təxri-
batların qarşısını qətiyyətlə almağa
qadirdir. Azərbaycan Respublikasının
Prezidenti cənab İlham Əliyevin dediyi
kimi: “İndi Azərbaycan xalqı görür
ki, biz nəyə qadirik. Görür ki, biz
müharibədə də qələbə qazanırıq, hə-
yatda da qələbə qazanırıq və bizi
güclü edən xalqın iradəsidir, xalqın
birliyidir. Müharibədə də Zəfərimiz
xalqın birliyi nəticəsində olmuşdur.
Bu gün quruculuq-abadlıq işlərini
apararkən bizi gücləndirən xalqın
iradəsi, dəstəyidir...” 

     Bu il Azərbaycan xalqı 44 günlük Vətən müharibəsində qazandığı
möhtəşəm zəfərin üçüncü ildönümünü qeyd edəcəkdir. Bu qələbənin əldə
olunmasında vətənpərvərlik ruhunda böyüyən gənclərin də rolu danılmazdır.
Ona görə də bu gün Azərbaycanda həyata keçirilən gənclər siyasətinin,
gənclərə göstərilən diqqət və qayğının əsasında ölkə üçün layiqli vətəndaş
və sağlam nəslin yetişdirilməsi dayanır. Müstəqilliyinin üçüncü onilliyinə
qədəm qoymuş Azərbaycanın hərtərəfli gələcək inkişafı üçün məhz milli
şüura malik, vətənpərvər və doğma Vətənin tərəqqisi naminə çalışan
gənclərin formalaşması olduqca zəruridir. Ümummilli Lider Heydər Əliyevin
əsasını qoyduğu müstəqil Azərbaycanın gənclər siyasəti də məhz bu amala
xidmət edir. Dahi rəhbərimiz müstəqil düşüncə tərzinə sahib vətənpərvər
nəslin yetişdiyini qürur hissi ilə vurğulayaraq deyirdi: “Məni hədsiz dərəcədə
sevindirən odur ki, Azərbaycanın gələcəyini möhkəm əllərdə saxlaya bilən,
Azərbaycanı daim bütün xətalardan qoruya bilən, Azərbaycanın dövlət
müstəqilliyini, demokratik dövlətini qoruya bilən gəncliyi vardır”.

    Azərbaycan Respublikası Hesablama Palatasının
2023-cü il üzrə iş planına uyğun olaraq Naxçıvan
Şəhər İcra Hakimiyyəti və onun tabeli təşkilatları
üzrə dövlət vəsaitinin istifadəsinin auditi aparılıb.
Audit 2021-2022-ci illəri əhatə edib və uyğunluq
auditi formasında həyata keçirilib. Nəzarət tədbiri
nəticəsində 1.792.167 manat məbləğində artıq və
qanunsuz əməkhaqqı ödənilməsi, 564.407 manat
məbləğində mal alışının əmtəəsiz sənədləşdirilməsi,
2.955.000 manat məbləğində vətəndaşlardan vəsaitin
qanunsuz tələb edilməsi halları müəyyən edilib.
     Auditlə, həmçinin İcra Hakimiyyətinin tabeli qu-
rumlarında küçələrin işıqlandırılması xərclərinin
sayğac göstəricilərinə uyğun aparılmadığı, istehsal-
çılara satılmış suyun faktiki həcminin rəsmiləşdirilmiş
göstəricidən nəzərəçarpacaq dərəcədə az olduğu,
malların baha qiymətə rəsmiləşdirildiyi, dövlət əm-
lakından qanunsuz istifadə edildiyi və büdcəyə
çatacaq vergilərin ödənilmədiyi də aşkar olunub.
    Müəyyən olunmuş hüquqpozmalarda cinayət
tərkibi əlamətlərinin ehtimal edilməsi nəzərə
alınaraq Hesablama Palatasının Kollegiyası tərə-
findən auditin nəticələrinə dair müvafiq materialların
hüquq-mühafizə orqanlarına göndərilməsi qərara
alınıb.

Naxçıvan Şəhər icra Hakimiyyətində
aparılmış auditə dair məlumat

    Tarixi Qələbəmizin əsasında dayanan vətənpərvərlik ruhunun aşılan-
masında isə qədim və zəngin tariximizin öyrənilməsi və təbliği, tarixi keç-
mişimizə doğma, yanarlı münasibət mühüm rol oynayır. “Xan Sarayı”
Dövlət Tarix-Memarlıq, Möminə Xatın və Açıq Səma Altında Muzey
Kompleksinin kollektivi də dövlətimizin maddi-mədəni irsə böyük qayğısından
bəhrələnərək gələcəyimiz olan gənclərimizə qəhrəmanlıqlarla dolu keç-
mişimizi, zəngin dövlətçilik tariximizi, milli-mənəvi dəyərimizi, xalqımızın
minilliklərdən süzülüb gələn mədəni irsini təbliğ etmək istiqamətində səy
və bacarığını bundan sonra da əsirgəməyəcək.

Jalə MiRZƏyevA
“Xan Sarayı” Dövlət Tarix-Memarlıq, Möminə Xatın və 

Açıq Səma Altında Muzey Kompleksinin bələdçisi

    Naxçıvan Şə-
hər İcra Hakimiy-
yətində Ümum-
milli Lider Heydər
Əliyevin 100 illik
yubileyinə həsr
olunmuş “Əsrin müqaviləsi
tarixi Zəfərimizə gedən yolun
başlanğıcıdır” mövzusunda
tədbir keçirilib.
    Naxçıvan Şəhər İcra Ha-
kimiyyətinin başçısı Mirsənani
Seyidov qeyd edib ki, bu mü-
qavilə ölkəmizin neft-qaz sə-
nayesinin, ümumilikdə, Azər-
baycanın bugünkü və gələcək
inkişafının başlanğıcı oldu.
Bildirilib ki, Ulu Öndərin neft
strategiyasını uğurla davam
etdirən Prezident cənab İlham
Əliyevin müdrik rəhbərliyi
altında həyata keçirilən enerji
siyasəti bu gün ölkəmiz və
region üçün böyük fayda verir.
Ölkə başçısının uğurla həyata

keçirdiyi dövlət
siyasəti qarşıda-
kı illərdə Azər-
baycana daha
böyük uğurlar
bəxş edəcək.

    Yeni Azərbaycan Partiyası
Naxçıvan Şəhər Təşkilatının
sədri Elman Cəfərlinin, Nax-
çıvan Dövlət Universitetinin
dosenti, iqtisad üzrə fəlsəfə
doktoru Cavadxan Qasımo-
vun çıxışlarında qeyd olunub
ki,  Ümummilli Lider Heydər
Əliyevin Naxçıvana rəhbərliyi
dövründə həyata keçirdiyi iq-
tisadi islahatlar, qeyri-neft
sektoru üçün işlənib hazırla-
nan və həyata keçirilən layi-
hələr məhz “Əsrin müqavi-
ləsi”nə aparan yolda uğurlu
olub.  
    Sonda  mövzu ilə əlaqədar
videoçarx nümayiş olunub. 

Xəbərlər şöbəsi

“Əsrin müqaviləsi” tarixi Zəfərimizə 
gedən yolun başlanğıcıdır 

Sentyabrın 19-da Moskvadakı
“Krokus-Ekspo” Sərgi Kom-
pleksində 32-ci “WorldFood
Moscow” Beynəlxalq ərzaq sər-
gisi açılıb. Bu il “WorldFood
Moscow” sərgisində 39 ölkədən
1000-dən çox şirkət öz məh-
sullarını təqdim edir.

    Azərbaycanda İxracın və İnvestisiyaların Təşviqi Fondunun (AZP-
ROMO) təşkilatçılığı ilə “Made in Azerbaijan” vahid ölkə stendində
qida, meyvə-tərəvəz, şərab və digər spirtli içkilər, qurudulmuş meyvə,
qənnadı məmulatları və digər məhsulların istehsalı və ixracı ilə məşğul
olan 19 Azərbaycan şirkəti ilə təmsil olunur.
    “Made in Azerbaijan” vahid ölkə stendi altında muxtar respublikada
fəaliyyət göstərən “ENNA” və “Badamlı Mineral Sular” Məhdud Mə-
suliyyətli cəmiyyətləri, Babək “Sirab” Açıq Səhmdar Cəmiyyəti və
“Savalan-S” kiçik müəssisəsi iştirak edir. “WorldFood Moscow” sər-
gisində iştirakçı müəssisələr tərəfindən istehsal olunmuş enerji içkiləri,
soyuq çaylar, sərinləşdirici içkilər, müxtəlif çeşiddə qazlı və qazsız
“Sirab” və “Badamlı” mineral suları və digər qida məhsulları geniş
çeşiddə təqdim olunur. “ENNA” MMC vahid ölkə stendi ilə yanaşı,
kirayələdiyi fərdi pavilyonda da məhsullarını nümayiş etdirir.
    Qeyd edək ki, sərgi sentyabrın 22-dək davam edəcək.

Naxçıvan Muxtar Respublikası 
İqtisadiyyat Nazirliyinin mətbuat xidməti

Naxçıvan məhsulları “WorldFood Moscow 2023”
Beynəlxalq ərzaq sərgisində təmsil olunur



    Bu gün dövlətimiz tərəfindən  muxtar res-
publikada  təhsil sahəsində həyata keçirilən
məqsədyönlü  tədbirlərdən biri də ümumtəhsil
məktəblərinin ixtisaslı kadrlarla təminatının
yaxşılaşdırılmasıdır. 2018-ci ildən bu günədək
müəllimlərin işə qəbul müsabiqəsində yüksək
nəticə göstərən gənclərdən 1027-si  müəllim,
258-i isə müxtəlif vəzifələrə olmaqla, ümumi-
likdə, 1285 gənc kadr işlə təmin olunmuşdur.
    2023-2024-cü tədris ili üçün də Naxçıvan
Muxtar Respublikası Təhsil Nazirliyi tərəfindən
müəllimlərin işə qəbulu üzrə müsabiqəyə müx-
təlif ixtisaslar üzrə 200 vakant yer çıxarılmış,
elan olunan  vakansiyaya 1352 namizəd qey-
diyyatdan keçmişdir. 3-14 iyul tarixlərdə keçi-
rilən müəllimlərin  işə qəbul imtahanında 966
namizəd keçid balını toplamış, onlardan 136-sı
ən yüksək nəticə göstərdiyindən sentyabrın
15-dən ümumtəhsil məktəblərində müəllim
kimi fəaliyyətə başlamışdır. Bu tədbirlərin da-
vamı olaraq sentyabrın 14-dən ümumtəhsil
müəssisələrində  vakant yerlərin kadr təminatını
ödəmək üçün müsabiqədə tutulmayan və ya
yeni yaranan vakant yerlərə müvafiq keçid
balını toplayan namizədlərin muxtar respubli-
kada ilk dəfə olaraq  müddətli müqavilə əsasında
işə qəbulu prosesi həyata keçirilib. Namizədlərə
Azərbaycan, ingilis, rus, alman dili, ibtidai

sinif, riyaziyyat, informatika, tarix, fizika,
kimya, biologiya, coğrafiya, təsviri  incəsənət,
musiqi, fiziki tərbiyə müəllimliyi olmaqla, 138
vakant iş yeri təklif olunub. Təklif olunan
vakant yerlərdən 66-sı namizədlər tərəfindən
seçilib. Onlar sentyabrın 18-dən başlayaraq
ümumtəhsil məktəblərində işlə təmin olunublar.
Müəllimlərlə əmək müqaviləsi 18 sentyabr ta-
rixindən bağlanılıb. 14 iyun 2024-cü il tarixdən
isə müəllimlərin əmək müqaviləsinə xitam ve-
riləcək. Qeyd edək ki, həmin yerlər 2024-
2025-ci tədris ilində keçiriləcək müəllimlərin
işə qəbulu imtahanında vakansiyaya çıxarılacaq. 
    Muxtar respublikanın şəhər və rayon mək-
təbləri ilə yanaşı, ucqar dağ kəndlərində də
yaradılan müasir təhsil infrastrukturunun nəti-
cəsidir ki, işə qəbul edilən 66 müəllimdən  21-i
stimullaşdırıcı tədbirlərin tətbiq olunduğu,
14-ü isə şəhər və rayon mərkəzlərində yaşasalar
da, ucqar kənd məktəblərində işləməyə üstünlük
verib.
    Məlumat üçün bildirək ki, Naxçıvan Muxtar
Respublikası Təhsil Nazirliyi tərəfindən  2023-
2024-cü tədris ili üçün, ümumilikdə, 202 müəl-
lim işlə təmin olunub ki, onların da əksəriyyəti
gənclərdir.

Naxçıvan Muxtar Respublikası
Təhsil Nazirliyinin mətbuat xidməti

Naxçıvanda ilk dəfə olaraq 66 müəllim 
müddətli müqavilə əsasında işlə təmin olunub

420 sentyabr 2023-cü il “Şərq qapısı” qəzeti

MeHRiBAN SUlTANOvA

     Tarixən Azərbaycan dövlətinin
ərazisi olan Naxçıvan diyarı XVI-
XVIII əsrlərdə Səfəvilər dövlətinin
tərkibində olsa da, Səfəvi-Osmanlı
müharibələri nəticəsində bu məkan
iki dəfə, daha dəqiq desək, XVI əsrin
sonunda (1588-1603-cü illər) və XVIII
əsrin əvvəllərində (1724-1735-ci illər)
Osmanlı imperiyasının tərkibinə daxil
olmuş və burada “Naxçıvan sancağı”
inzibati ərazi bölgüsü tətbiq edilərək
bölgə Osmanlı idarə sistemi vasitəsilə
idarə olunmuşdur.
    Bu nöqteyi-nəzərdən yanaşsaq,
sözügedən dövrlərdə Naxçıvan di-
yarının siyasi-hüquqi və sosial-iqti-
sadi tarixi ilə bağlı hadisələrə dair
daha təfərrüatlı məlumatları, əsasən,
Osmanlı mənbələrində axtarmalıyıq.
Qeyd edək ki, Naxçıvan diyarının
siyasi-hüquqi tarixi ilə bağlı ən qiy-
mətli sənədlər Türkiyənin İstanbul
şəhərində Başbakanlık Arxivində
saxlanılır.
    Şəxsən sultanın öz adından verilən
fərman (bərat), buyuruldu (əmr) və
ya baş vəzirin sədrliyi ilə iclaslarını
keçirən Divanın qərarını əks etdirən
məktubların orijinal nüsxələrinin su-
rəti aidiyyəti ünvanlara göndəril-
məzdən əvvəl dəftərxanada xronoloji
qaydada bir-birinin ardınca “Mü-
himmə dəftəri” adı daşıyan toplulara
köçürülürdü. İl başa çatdıqdan sonra
isə yeni “Mühimmə dəftəri” istifa-
dəyə götürülürdü. Zərurət olduqda
il ərzində bir neçə belə dəftər açmaq
lazım gəlirdi. Bu qayda üzrə tərtib
edilmiş 263 ədəd “Mühimmə dəftəri”
hazırda İstanbulda Başbakanlık Ar-

xivində mühafizə olunmaqdadır.
1553-1869-cu illərə aid olan dövlət
sənədlərinin məzmununu ehtiva edən
“Mühimmə dəftərləri”ndə Naxçıvan

diyarı ilə bağlı XVI-XVIII əsrlərə
aid yüzlərlə önəmli tarixi məlu-
matlar əks olunmuşdur.
     Bundan başqa, “Sancaq tövcih
dəftəri” adlı sənədlər toplusunda
1724-1726-cı illərdə Naxçıvan san-
cağına sancaqbəyi təyin olunan şəxs-
lərin şəxsiyyətləri barədə ətraflı mə-
lumatlara rast gəlmək mümkündür.
    Osmanlı imperiyasına dair arxiv
sənədlərinə nəzər saldıqda “Nax-
çıvan qazılığına bağlı olan Şərur
qəzası məhkəməsinə İrəvan qazı-
sının müdaxiləsinin qarşısının alın-
ması” adlı bir sənəd xüsusilə diq-
qətimizi cəlb etdi. Araşdırmalarımız
nəticəsində bizə məlum oldu ki,
adıçəkilən sənəd “Osmanlı arşiv
belgelerinde Nahçıvan” adlı kitaba
da (İstanbul, 2011, s. 83-84) daxil
edilmişdir. Maraqlıdır ki, 15 iyun
1729-cu il tarixli  ərəb əlifbası ilə
Osmanlı ləhçəsində olan bu sənədin
orijinal nüsxəsi günümüzədək gəlib
çatmışdır. 
    Həmin sənədin mətnini və onun
Azərbaycan dilinə çevirdiyimiz tər-
cüməsini oxuculara təqdim edirik.
    Sənəddə yazılır:
    “Sah
    Mûcebince buyruldu

    Mucebince ferman buyrulmak
mercûdur.
    Ed-dâ‘î Abdullah
    Ufiye anhu

     Der-i devlet-medâr türâbına arz-ı
bende-i bî-mikdar budur ki, Revan
Eyaleti'nde vâki‘ Şerur Kazası hîn-i
fetihden beri Nahçıvan Kazası'na
mülhak olup Revan kadılarının med-
hali yok iken ve hâlâ Nahçıvan Ka-
dısı el-Hâc Ali Efendi dâ‘îlerinin
yedinde olan sûret-i defter-i ruz-
nâmçede tasrîh ve zabt için mahsus
emr-i celîlü'ş-şân verilmişken hâlâ
Revan kadısı olan Hasan Efendi
mücerred kendi tama‘-ı hâmından
nâşi “Şerur Kazası Revan'a tabi‘dir”
deyu Devlet-i Aliyye'ye hilâf-ı inhâ
arz ile yedine bir kıt‘a emr-i âlîşân

alup kaza-i mezbûru zabt ve merkûm
el-Hâc Ali Efendi dâ’îlerine vücûhla
gadr ve hakaret olup Nahçıvan Ka-
zası'nın başka medâr-ı maişet olur
canı olmamağla muhtâc-ı merhamet
ve ümid-vâr-ı âtıfet ve mürüvvetleri

olmağın kaza-i mezkûreye Revan
kadısı tarafından müdahale olmayıp
Nahçıvan kadısı mûmâileyh dâ‘îleri
tarafından zabt olunmak bâbında
müceddeden fermân-ı celîlü'ş-şân
sadaka ve ihsân buyurulmak reca-
sıyla der-i devlet-medâra arz ve
ilâm olundu. Ol bâbda emr u fermân
dergâh-ı ma‘delet-unvânındır.
        Fî 18 Za. 1141 / [15 Haziran

1729]
El-Hâc İbrahim

Muhafız-ı Revan
`Hâlâ”.

   Tərcüməsi isə belədir:
   “Şah cavablandıraraq buyurdu.
    Cavab olaraq əmr verilmişdir.
    İddiaçı Abdulla Üfiyə və digər-
lərinə 
    Yüksək dövlət məqamınıza aciz
bəndənizin ərzi budur ki, İrəvan
əyalətində yerləşən Şərur qəzası fəth
zamanından bəri Naxçıvan qəzasına
ilhaq olunub. İrəvan qazılarının xə-
bəri yox ikən hələ Naxçıvan qazısı
Hacı Əli Əfəndinin və himayəçilə-
rinin yanında olan qeyd dəftərində
təsdiq və qeyd üçün xüsusi yüksək
məqamlı əmr verildiyi halda, təəssüf
ki, hazırda İrəvan qazısı olan Həsən
Əfəndi özbaşına tamahı ucbatından

“Şərur qəzası İrəvana tabedir” deyə
Dövləti-Aliyənin qərarı əleyhinə özü
tərəfindən bir sıra əmrlər alıb. O,
qeyd olunan qəzanı zəbt edərək mər-
hum Hacı Əli Əfəndi və himayəçi-
lərinə xəyanət və hörmətsizlik edib.
Naxçıvan qəzasının başqa dolanışıq
yeri olmadığından sizin mərhəmət
və insafınıza qəlbən inandıqlarına
görə yuxarıda adıçəkilən Naxçıvan
qəzasının himayəçiləri tərəfindən
işğal olunmağa dair (Şərur qəzasının)
yenidən yüksək əmrinizi bizlər üçün
əhsan və sədəqə buyurmağınızın ri-
casını ali dövlət məqamınıza ərz və
elan edirik. O barədə fərmanınız
ədalətli dərgahınızın ünvanıdır.

15 iyun 1729
Hacı İbrahim

İrəvan Hala mühafizi
    Göründüyü kimi, sənəddən aydın
olur ki, həmin dövrdə İrəvan qazısı
Naxçıvan qazılığına bağlı olan Şərur
qəzasını zəbt etmiş, bununla da Nax-
çıvan qazısına xəyanət və hörmət-
sizlik göstərmişdir.
    Adıçəkilən sənəd və Türkiyənin
arxivlərində saxlanılan Naxçıvanla
bağlı bunun kimi çoxsaylı sənədlərin
tədqiq olunmasına böyük ehtiyac
vardır. 
    Ümid edirik ki, tarixçi alimləri-
mizin daha geniş və sanballı elmi
araşdırmaları bu sənədlərin işıq üzü
görməsinə və onların ciddi elmi təd-
qiqata cəlb edilməsinə böyük im-
kanlar yaradacaqdır.

yunis XƏlilOv
Naxçıvan Muxtar Respublikası

Ali Məhkəməsinin əməkdaşı

Naxçıvanda məhkəmə orqanlarına aid 
bir əlyazma haqqında bəzi qeydlər

Axtarışlar, tapıntılar

İtmişdir
Babək rayonu, Nəhəcir kənd sakini Babayev Etibar Ələkbər oğlunun

adına olan JN-57A inventar nömrəli “Torpağın mülkiyyətə verilməsinə dair
şəhadətnamə” itdiyindən etibarsız sayılır.

***
Nağıyev Nağı Hüseyn oğlunun adına olan gizirin SQ-0011743 nömrəli

hərbi vəsiqəsi itdiyindən etibarsız sayılır.
***

Culfa rayonu, Yaycı kəndində yaşamış Cəfərova Pərvər Məmməd qızına

məxsus JN-1147A və JN-1301A inventar nömrəli “Torpağın mülkiyyətə ve-
rilməsinə dair şəhadətnamə” itdiyindən etibarsız sayılır.

***
Culfa rayonu, Yaycı kənd sakini Məhərrəmov Əli Abdulla oğlunun adına

olan 2161 və 1490 nömrəli “Torpağın mülkiyyətə verilməsinə dair şəhadət-
namə” itdiyindən etibarsız sayılır.

***
Culfa rayonu, Yaycı kənd sakini Məhərrəmov Əbülfəz Abdulla oğluna

məxsus JN-1152A inventar nömrəli “Torpağın mülkiyyətə verilməsinə dair şə-
hadətnamə” itdiyindən etibarsız sayılır.

    Naxçıvan Biznes Mərkəzində Naxçıvan Muxtar
Respublikası Ekologiya və Təbii Sərvətlər Nazirliyi
və Hərracların Təşkili üzrə Auksion Mərkəzi tərə-
findən yerin təkinin istifadəyə verilməsi üzrə hərrac
keçirilib.
    Hərracda Naxçıvan Muxtar Respublikasının Culfa
rayonu Ərəzin kəndi ərazisində yerləşən “Qaradaş
teşenit” yatağında 7,5 hektar sahə auksiona çıxarılıb. 
    “Qaradağ teşenit” yatağı “Arkoz Travertin-Mərmər Zavodu” Məhdud Məsuliyyətli
Cəmiyyəti tərəfindən 126 min manata alınıb. Qeyd edək ki, yatağın istismar müddəti 25
ilədəkdir.

Naxçıvan Muxtar Respublikası Ekologiya və Təbii Sərvətlər Nazirliyinin
mətbuat xidməti

Növbəti dəfə yerin təki sahəsinin istifadəyə verilməsi üzrə 
hərrac təşkil edilib

    Bizi əhatə edən ətraf aləm gözəl təbiət
mənzərələri ilə zəngindir. Bu ətraf aləm isə
təbiət adlanır. Təbiəti, ətraf mühiti sevmək
və qorumaq hər bir şəxsin müqəddəs bor-
cudur.  Hazırda ekoloji tarazlığın qorunması,
ətraf mühitin mühafizəsi barədə çox danışılır,
çox yazılır. Aparıcı ölkələrin nümayəndələri
tez-tez toplantılara qoşulurlar. Bu, son vaxtlar
daha ciddi hal alıb. Hər işdə tarazlıq lazımdır.
Ancaq təbiətdə tarazlığın pozulması bəşəri
fəlakətlər gətirir. 
    Hər bir şəxs öz həyat fəaliyyəti prosesində
bu və ya digər formada  təbiətlə, ətraf
mühitlə təmasda olur. Buna görə də hər kəs
istər məişətdə, istərsə də istirahət zamanı
qanunvericiliklə müəyyən edilmiş vəzifəsini
yerinə yetirməlidir. Ətraf mühiti qorumaq
vəzifəsi əmək fəaliyyəti nəticəsində təbiətdən
istifadə edən və ətraf mühitə təsir edə biləcək
hər bir şəxsin üzərinə düşür. Ətraf mühiti
qorumaq və ona qayğı ilə yanaşmaq vəzifəsi
həm hüquqi, həm də əxlaqi dəyərlərlə ölçülür. 
    Ətraf mühitin mühafizəsinin – hüquqi,
iqtisadi və sosial əsasları “Ətraf mühitin
mühafizəsi haqqında” 1999-cu il 8 iyun
tarixli Qanunla müəyyən olunur. Bu qanun
ətraf mühitin keyfiyyətinin yaxşılaşdırılması,
təbii ehtiyatların səmərəli istifadəsi və
bərpası, ətraf mühitin mühafizəsi sahəsində
qanunçuluğun və hüquq qaydalarının möh-
kəmləndirilməsi məqsədilə cəmiyyətlə tə-
biətin qarşılıqlı əlaqəsini tənzimləyir.
    Ətraf mühitin ekoloji tarazlığının mü-
hafizəsi sahəsində ekoloji təhlükəsizliyin
təmin edilməsi, təbii ekoloji sistemlərə tə-
sərrüfat və başqa fəaliyyətin zərərli təsirinin
qarşısının alınması, bioloji müxtəlifliyin
qorunub saxlanılması və təbabətdən istifa-
dənin səmərəli təşkili Azərbaycan dövlətinin
əsas məqsədidir.
    Qanunvericilik ətraf mühitin mühafizəsi
sahəsində vətəndaşların, vətəndaşlığı olmayan
şəxslərin və əcnəbilərin hüquq və vəzifələrini

müəyyən edib. Belə ki, hər bir və-
təndaş ətraf mühitin mühafizəsi haq-
qında qanunvericiliyin pozulması
nəticəsində təqsirkar təşkilatların,
vəzifəli şəxslərin və vətəndaşların
məsuliyyətə cəlb edilməsi barədə
müvafiq orqanlar və məhkəmələr
qarşısında iddialar qaldırmaq və qa-
nunvericilikdə nəzərdə tutulan başqa
hüquqlarını müəyyən edilmiş qay-

dada həyata keçirmək kimi hüquqlara ma-
likdir.
    Ətraf mühitin mühafizəsi sahəsində ictimai
birliklər də müəyyən hüquq və vəzifələrə
malikdir. Belə ki, ictimai birliklərin ətraf
mühitin mühafizəsi sahəsində  özünün ekoloji
proqramlarını işləmək və təbliğ etmək, ətraf
mühitin mühafizəsi sahəsində vətəndaşların
hüquqlarını və maraqlarını müdafiə etmək,
onları bu işdə fəaliyyətə cəlb etmək, ictimai
nəzarəti həyata keçirmək, qanunvericiliyin
pozulması nəticəsində vətəndaşların sağ-
lamlığına və əmlakına vurulmuş zərərin
ödənilməsi haqqında iddiaları məhkəməyə
təqdim etmək kimi hüquqları vardır. 
    İctimai birliklərin vəzifələri öz fəaliyyətini
ətraf mühitin mühafizəsi və ictimai birliklər
haqqında qanunlara uyğun həyata keçir-
məkdən ibarətdir.
    Ətraf mühitin pozulmasında təqsirli bi-
linən şəxslər mülki, inzibati və cinayət mə-
suliyyəti daşıyırlar. Azərbaycan Respublikası
Cinayət Məcəlləsinin 28-ci fəslində (Ekoloji
cinayətlər), İnzibati Xətalar Məcəlləsinin
25-ci fəslində (Ətraf mühitin mühafizəsi,
təbiətdən istifadə və ekoloji təhlükəsizlik
qaydaları əleyhinə olan inzibati xətalar)
ətraf mühitin pozulması ilə bağlı əməllərə
görə məsuliyyət nəzərdə tutulmuşdur.
    Vətən millətin yer üzərindəki ünvanı,
əcdadlarımızın məskunlaşdığı məkandır.
Nəsildən-nəslə əmanət kimi ötürülən yurd,
torpaq həm də namusumuz, qeyrətimizdir.
Onu qorumaq hər birimizin müqəddəs bor-
cudur. Təbiəti qorumaq üçün öncə təbiətə
sevgi lazımdır. Təbiət vurğunu şair Hüseyn
Arifin dediyi kimi:
    Gəlin təbiəti biz də düşünək
    O özü hər şeyi düşünən kimi.

Faiq SƏFƏROv
Naxçıvan Muxtar Respublikası 

Prokurorluğunun şöbə rəisi, baş ədliyyə
müşaviri, prokurorluğun fəxri işçisi

Təbiəti qorumaq hər kəsin vətəndaşlıq borcudur


